
Verstohsch hösch!

Zueggä, auch der Johnny isch in grauer
Vorzyt scho wuchelang vor dr Tour de
Suisse vor Netzsp annig wiene rachitischi
Blindschlyche durch die mangelhaft tech-
nicolorierti Gegend gstürzt; zueggä, auch
dr Johnny het sich jeweils während
däne sibe Strampelsporttäg zume hektisch
rückkoppelnde Beromünsterverehrer
entwicklet, wo fascht dr Laudschpiiker mit
eme Römer Boschole verwäxlet het; zueggä,

auch der Johnny isch amme als
Dixieland steppende Zitteraal drapiert am

Chausseerändli gläge und het «Hopp
Ferdy» in d Landschaft ghueschtet, bis

em dr linggi Lungeflügel in Form vo
Occasionshalsfäger zum gschmackvoll
lengskarierte Palmbiitseh-Hemmli use-
gneißt het!
Aber was sich do langsam fälschliger-

wys als velocipedistisches Giganteträffe,
Materialschlacht der Landstraße und
ähnliche Pläusche dem harmlos tränenden
Auge des göppelverruckten Passiveidgenossen

darbietet, isch nun vomene, durch
allzue großzügiges Verteile vo lingge
Gneu und perforierte Plattfüeß, lycht
behinderete Pfingstusflug vo halbschrege
Sunntigsschüelerinne mit Stoßdämpfer
ohni Schärefernrohr nicht mehr zu
unterscheiden. Jede Mensch isch im Hauptbruef
Ferietaktiker, daggor. Sunscht isch er
krank! Aber daß nun die Goldtricotage-
reisende in dr Hauptchrampfzyt durch
s äxtra frisch lackierti Decor paddle -
fahre chasch däm bim ultrabeschte Wille
nicht mehr sage - das isch sälbscht für
den mit sämtliche Spilarte vo faule
Kompromiß sit früehster Jugend überernährte
Johnny schlichterdings die Zirkuszeltkuppel,

verstohsch!
Do leischtet sich also unsereins em Boss

gegenüber e raffiniert tarnti, wenn auch

lycht verspöteti Normalthermometer-
standerhöchig, vulgo Grippe, um zmittst
in ere gwöhnlige Schwyzerwuche e Blaue
ynekicke z könne, verfüehrt e Inhalierkumpan

inklusive motorisierter Schildkrott

zu vorsetzliger Fahneflucht und
postiert sich mit dr kabellose Störigsemp-
fangsbüchse bis zu de vorzyttig usgfal-
lene Milchzehn bewaffnet an dr Pischte,
um sich verzücke zlo.
Und was wigglet sich vor dyner, durch

Vorsatzlinse getrüebte Milchglaspupille
ab, was? E obermüede Reklameautomobilkorso,

Marke Zürcher Fasching, statt mit

Ferien
aber natürlich mit dem Nebelspalter

Wunderstücker mit transpirierende Büch
plus Uffschnittkäppli garniert und zmittst
drin d Gründigsmitglieder vom Veloclub
<Schwalbenäscht> im Zytlupetämpo! Was
heißt denn do Heroen des Senfpflasters?
Was heißt Kletterwunder? Oder
Spurtkanone? Das sin doch nichts anderes als
falsch zämmegsetzti Spagettiabfäll uf
Sälbschtfahrlafette, wo Verbymarschiere
mit Grüeße üebe und sich vo ihre Domestike

s Panorama erkläre löhn! Däne wird
jo vom permanänte Abiige s Pepita in dr
Rucktrittbrämsi suur! Die schleppe sich

überhaupt nur noch von Etappeort zu
Etappeort zwecks Ausjassens, wär morn
dr Wildma markiere und em Hugo in
d Pedal byße darf!
Aber do mymt doch der Johnny nicht

dr extatischi Pedalierfanatiker. Das e-
chauffiert doch den Johnny nicht die
Blattlaus. Doch nicht das Kaffikränzli
vo pensionierte Speichezeller! Gegewind
erzüge cha dr Je auch ellai - vor Lache,
verstohsch hösch! Johnny

